არცთუ დიდი ხნის წინ ღუდუშაურის ეროვნულ სამედიცინო ცენტრში განახლებული ახალშობილთა ინტენსიური თერაპიის დეპარტამენტი გაიხსნა. 100 საწოლიანი , ახალშობილთა მოდერნიზებული განყოფილება საქართველოსთვის უპრეცედენტო, ულტრათანამედროვე სამედიცინო აპარატურით აღიჭურვა. განყოფილებას თავისი მასშტაბებითა და პოტენციალით ანალოგი არ გააჩნია არა მხოლოდ საქართველოში, არამედ მთელ რეგიონში. განახლებულ ცენტრში მოხდება ჯანმრთელობის სხვადასხვა პრობლემის მქონე, დღენაკლ და ექსტრემალურად მცირე წონის ახალშობილთა მართვა. დანერგილი თანამედროვე ტექნოლოგიები  საშულებას იძლევა კიდევ უფრო გაიზარდოს გადარჩენილი ახალშობილების დინამიკაში  მზარდი რაოდენობა.

 აღნიშნული ცენტრის გახსნა არ არის მხოლოდ ერთი კლინიკის წარმატება, ეს გახლავთ სახელმწიფოებრივი მნიშვნელობის საქმე და ქმედითი ნაბიჯი ახალშობილთა სიკვდილობის შესამცირებლად.
კლინიკის განახლებაში განხორციელდა სოლიდური ინვესტიცია, როგორც მატერიალური ასევე მორალური და ინტელექტუალური, თუმცა მთავარი უკუგება რასაც ამ ინვესტიციიდან ველოდებით -ეს გახლავთ თითოეული გადარჩენილი პატარა სიცოცხლე. 

კლინიკის კიდევ ერთი სიახლეა ულტრათანამედროვე სამრეცხაო, რომელიც პირველია საქართველოში თავისი მასშტაბებითა და შესაძლებლობებით.
[bookmark: _GoBack]განყოფილება აღჭურვილია ჰიგიენურ-ბარიერული სისტემით. თანამედროვე მოწყობილობებით რეცხვის ტექნოლოგია კლინიკაში ნოზოკომიალური ინფექციების მართვის თვალსაზრისით მნიშვნელოვანი წინგადადგმული ნაბიჯია.ინფექციური გართულებების შემცირება ზრდის სამედიცინო მომსახურების ხარისხს, პაციენტთა კმაყოფილებას და ზოგავს საყოველთაო ჯანდაცვის პროგრამიდან მოსახმარ თანხას.






                                                                                                                                         

                          
                        
                    


